
AZPIEGITURAK. Miarritzeko alkateari erantzun dio 

Gipuzkoako Diputazioak esan 
du ez dagoela Hondarribiko 
aireportua ixteko asmorik 
Erredakzioa I DONOSTIA 

Hondarribiko aireportua «ga
rrantzitsua» iruditzen zaiola, 
eta hortaz, ixteko asmorik ez 
dutela erantzun zion atzo Gi
puzkoako Diputazioak Didier 
Borotra Miarritzeko alkateari. 

Hondarribiko pista luzatzeak 
sortu duen eztabaidaren aurre
an, Borotrak ziurtatu zuen aste
lehenean irtenbide bakarra «ai
reportua herstea» zela. Miarri
tzeko alkatearen arabera, 
aireportua handitzeak inguru
men arazoak sortuko lituzke, 
eta ez du zentzu handirik, bere 
hiriko aireportua handitu berri 
dutela kontuan hartuz. 

Atzo Donostian egindako 
adierazpenetan, Koruko Aizar
na Gipuzkoako Foru Aldundiko 
bozeramaileak berretsi zuen 

DROGA MENPEKOTASUNA 

azterketa bat egingo dutela pis
ta luzatu gabe aireportua erren
tagarria den ala ez ikusteko. Ze
hazki, aireportua zein hegazki
nek erabil dezaketen neurtuko 
dute Diputazioko teknikariek. 
Gaur egun ATR eta Fokker 
etxeetako turbohelize txikiek 
eta MD87 handiagoek erabil
tzen dute aireportua. Abiadura 
Handiko Trenak bidaiarien ko
puruan izan dezakeen eragina 
ere neurtuko dute. 

Azterketa horren emaitzak 
heldu aurretik bederen, Diputa
zioak ez du pista luzatzea au
rreikusten duen Espaini ako 
Sustapen Ministerioaren plana
ren alde egingo . «Oraingoz ez 
gaude zabaltzearen alde, hiri
gintza eta ingurumena kontuan 
hartuta ez delako bideragarria», 
azaldu zuen Aizamak. 

Hontza aterpearen aurkakoen «jarrera intolerantea» 
salatu dute Bilbo Zaharreko auzo elkarteek 

Bilbo Zaharra, San Francisco eta Zabala Birgaitzearen Aldeko 
Taldeen Koordinadorak gogor salatu zuen atzo Hontza droga 
zaleen aterpearen aurka biltzen diren auzokideen «jarrera into
lerantea». «Herritar horiek langileak mehatxatu eta iraindu di
tuzte, eta eraso egin diete. Txikizioak egin dituzte, eta balore 
atzerakoiak, insolidarioak, arrazistak eta matxistak zabaldu di
tuzte», diote auzokide elkarteek. Halaber kritikatu dute Bilboko 
Udaltzaingoaren eta Ertzaintzaren «pasibitatea». 

AZOKA 
Santa Luzia ferian 400 postu jarriko dituzte 

Urtero legez, Santa Luzia feria ospatuko dute hilaren 13an Urre
txun eta Zumarragan. Gipuzkoako herri horietan jarriko dituz
ten 400 postuetan salgai izango dira ganadua, barazkiak edo ne
kazaritzako lanabesak. 

Egunkaria 2001 eko abenduaren 6a 

LOHIAK 

FDSEAk Bardozeko lohien tratamendurako lantegiko eraikitze lanak gelditu ditu 

Bardozeko lohi en tratamendurako lantegiko erai
kitze lanak astearte arratsaldean abiatu baziren 
ere, dagoeneko geldirik daude. FDSEA sindikatu
ko 30 kidek beren traktoreak ezarri zituzten, bide
an sartze eta ateratze guziak eragotziz. Labora-

riek astelehenean Pauen egin bilkuran erran be
zala, lanak gelditzea eskatzen dute, bederen gi
zarte eragileek erabaki bateratu bat hartu arte. 
Horrez gain, Lyonnaise des Eaux eta sindikatua
ren arteko artekari izatea eskatu diote suprefetari. 

TRATU TXARRAK 

Familia batean tratu txarrak 
jasan duten haurrak 
antzematea zaila dela 
esan du Acale irakasleak 

Umeek beren senideen aldetik 
jasaten dituzten tratu txarrak an
tzematea oso zaila dela ziurtatu 
zuen atzo Maria Acale Cadizko 
Unibertsitateko irakasleak, EHU
ren Giza Eskubideen V. Ikastaro-

IZATEZKO BIKOTEAK 

Javier Madrazo homosexual talde batzuen 
alde egiten ari dela ukatu du Hegoak-ek 

Javier Madrazo Eusko Jaurlaritzako Gizarte Gaietarako sailbu
ruak homosexual talde batzuk beste batzuen kaltean hobesten 
dituela ukatu zuen atzo Hegoak-ek. EHGAMek eta Gay tasunak 
egin zuten herenegun salaketa, Madrazo Hegoak-ekin eta Gehi
turekin soilik bilera egin ostean. Sailburuarekin bilera aspaldi 
eskatu zuela ziurtatu zuen atzo Hegoak-ek, eta «fede txarreko 
adierazpentzat» jo zuen IUren menpeko taldetzat jotzea. 

en barruan emandako hitzaldian. SARIA 
Acaleren arabera, bi eratako era
sotzaileak daude familiaren ba
rruan: batetik, ama eta seme-ala
bak bortizkeriaz tratatzen dituen 
aita dago, eta, bestetik, ezkonti
dearen oposiziorik gabea umea 
gaizki tratatzen duena. 

Kalitatezko Zilarrezko Q-a eman dio Eusko Jaurlaritzak 
Andoaingo La Salle-Berrozpe ikastetxeari 

Eusko Jaurlaritzak Zilarrezko Q saria eman dio Andoaingo La 
Salle-Berrozpe ikastetxeari, kudeakuntzan kalitatezko eredua 
ezartzeagatik lortutako emaitza onak direla eta. Sei urte dara
matza ikastetxe horrek kalitate programetan. 

EUSKAL HERRIKO, 2001 eko BERTSOLARI TXAPELKETA NAGUSIA 
Aitor Mendiluze Jexux Mari Irazu Jon Maia Maialen Lujanbio Sustrai Colina 

